ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

«___» _________ 2014թ N____Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՓԵՏՐՎԱՐԻ 6-Ի N 149-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՄԱՐԶԵՐԻ ՑՐՏԱՀԱՐՈՒԹՅՈՒՆԻՑ ՏՈՒԺԱԾ ՀՈՂՕԳՏԱԳՈՐԾՈՂՆԵՐԻՆ ԱՋԱԿՑՈՒԹՅՈՒՆ ՑՈՒՑԱԲԵՐԵԼՈՒ ՄԱՍԻՆ

Ղեկավարվելով «Իրավական ակտերի մասին» Հայաստանի Հանրապետության օրենքի 70-րդ հոդվածի դրույթներով, 2014 թվականի մարտի 30-ից ապրիլի 1-ն ընկած ժամանակահատվածում տեղի ունեցած ցրտահարության արդյունքում Հայաստանի Հանրապետության մարզերի հողօգտագործողներին պատճառված վնասը մեղմելու նպատակով Հայաստանի Հանրապետության կառավարությունը ո ր ո շ ու մ   է.

1. Հայաստանի Հանրապետության կառավարության 2014 թվականի փետրվարի 6-ի N 149-Ն որոշման N 1 հավելվածով հաստատված «Հայաստանի Հանրապետությունում 2014 թվականի գարնանացանի համար գարու, եգիպտացորենի, առվույտի և կորնգանի արտադրության զարգացման» ծրագրի 18-րդ կետի «գարնանացան գարի» տողում «200 դրամով» բառերը փոխարինել «130 դրամով» բառերով:
1) Հայաստանի Հանրապետության գյուղատնտեսության նախարարին` մինչև սույն որոշման ուժի մեջ մտնելը 200 դրամ արժեքով վաճառված գարնանացան գարու սերմացուների համար «Սերմերի գործակալություն» պետական ոչ առևտրային կազմակերպության միջոցով կատարել վերահաշվարկ և ավել վճարված հողօգտագործողներին տրամադրել համապատասխան քանակության գարնանացան գարու սերմացու:
2. Սահմանել, որ Հայաստանի Հանրապետության կառավարության 2014 թվականի փետրվարի  6-ի N 150-Ն որոշման N 1 հավելվածով հաստատված «Հայաստանի Հանրապետության հողօգտագործողներին 2014 թվականի գյուղատնտեսական աշխատանքների համար մատչելի գներով ազոտական,  ֆոսֆորական  և  կալիումական  պարարտանյութերի ձեռքբերման նպատակով պետական աջակցության» ծրագրով նախատեսված ազոտական պարարտանյութի վաճառքը ցրտահարությունից տուժած հողօգտագործողներին իրականացվում է առանց 3-րդ կետի 1-ին ենթակետի ա) պարբերությամբ սահմանված 1 տոննա առա​վե​լագույն չափաքանակի:
3. Սահմանել, որ Հայաստանի Հանրապետության կառավարության 2014 թվականի փետրվարի  6-ի N 151-Ն որոշման N 1 հավելվածով հաստատված «Հայաստանի Հանրապետության հողօգտագործողներին 2014 թվականի գյուղատնտեսական աշխատանքների համար մատչելի գներով դիզելային վառելանյութի ձեռքբերման նպատակով պետական աջակցության» ծրագրով նախատեսված դիզելային վառելանյութի վաճառքը ցրտահարությունից տուժած հողօգտագործողներին իրականացվում է առանց 3-րդ կետի 1-ին ենթակետով սահմանված 600 լիտր առա​վե​լագույն չափաքանակի:
4. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
	ՀԻՄՆԱՎՈՐՈւՄ
<< ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՓԵՏՐՎԱՐԻ 6-Ի N 149-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՄԱՐԶԵՐԻ ՑՐՏԱՀԱՐՈՒԹՅՈՒՆԻՑ ՏՈՒԺԱԾ ՀՈՂՕԳՏԱԳՈՐԾՈՂՆԵՐԻՆ ԱՋԱԿՑՈՒԹՅՈՒՆ ՑՈՒՑԱԲԵՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈւՆՄԱՆ ԱՆՀՐԱԺԵՇՏՈւԹՅԱՆ

	1.
	Անհրաժեշտությունը

	
	2014 թվականի մարտի 30-ից ապրիլի 1-ն ընկած ժամանակահատվածում Հայաստանի Հանրապետության մարզերում տեղի ունեցած ցրտահարությունը մեծ վնաս է հասցրել հանրապետության գրեթե բոլոր մարզերի գյուղացիական տնտեսություններին: Ստեղծված իրավիճակում անհրաժեշտություն է առաջացել հողօգտագործողներին պատճառած վնասները հնարավորին մեղմելու և գյուղացիական տնտեսություններին որոշակի աջակցություն ցուցաբերելու:

Ցրտահարության հետևանքով գյուղացիական տնտեսություններին պատճառված վնասները հնարավորինս մեղմելու նպատակով նախագծով առաջարկվում է  

«Հայաստանի Հանրապետությունում 2014 թվականի գարնանացանի համար գարու, եգիպտացորենի, առվույտի և կորնգանի արտադրության զարգացման» ծրագրի շրջանակներում հողօգտագործողներին տրամադրվող գարնանացան գարու սերմացուի գինը 200 դրամից իջեցնել 130 դրամի, իսկ Հայաստանի Հանրապետության հողօգտագործողներին 2014 թվականի գյուղատնտեսական աշխատանքների համար մատչելի գներով ազոտական,  ֆոսֆորական,  կալիումական  պարարտանյութերի և դիզելային վառելանյութի ձեռքբերման նպատակով պետական աջակցության ծրագրերի շրջանակներում ազոտական պարարտանյութի և դիզելային վառելանյութի վաճառքն ցրտահարությունից տուժած հողօգտագործողներին իրականացնել առանց առավելագույն չափաքանակի` փաստացի ունեցած հողատարածքի չափով:


	2.
	Ընթացիկ իրավիճակը և խնդիրներ

	
	2014 թվականի մարտի 30-ից ապրիլի 1-ն ընկած ժամանակահատվածում Հայաստանի Հանրապետության մարզերում տեղի ունեցած ցրտահարությունը մեծ վնաս է հասցրել հանրապետության գրեթե բոլոր մարզերի գյուղացիական տնտեսություններին: Ստեղծված իրավիճակում անհրաժեշտություն է առաջացել հողօգտագործողներին պատճառած վնասները հնարավորին մեղմելու և գյուղացիական տնտեսություններին որոշակի աջակցություն ցուցաբերելու:

	3.
	Տվյալ բնագավառում իրականացվող քաղաքականությունը

	
	


	4.
	Կարգավորման նպատակը և բնույթը

	
	
2014 թվականի մարտի 30-ից ապրիլի 1-ն ընկած ժամանակահատվածում Հայաստանի Հանրապետության մարզերում բնական աղետի արդյունքում պատճառած վնասների մեղմում:

	5.
	Նախագծի մշակման գործընթացում ներգրավված ինստիտուտները և անձինք

	
	Հայաստանի Հանրապետության գյուղատնտեսության նախարարություն

Հայաստանի Հանրապետության մարզպետարաններ 

	6.
	Ակնկալվող արդյունքը

	
	
2014 թվականի մարտի 30-ից ապրիլի 1-ն ընկած ժամանակահատվածում Հայաստանի Հանրապետության մարզերում տեղի ունեցած ցրտահարության հետևանքով պատճառած վնասների մեղմում:

	7.
	Այլ տեղեկություններ

	
	


	ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ ՏԵՂԵԿԱՆՔ 

	1.
	Այլ իրավական ակտերում փոփոխությունների և/կամ լրացումների անհրաժեշտությունը

	
	
Նախագծի ընդունման կապակցությամբ այլ իրավական ակտերում փոփոխությունների և/կամ լրացումների կատարելու անհրաժեշտություն չկա:

	2.
	Միջազգային պայմանագրերով ստանձնած պարտավորությունների հետ համապատասխանությունը

	
	
Նախագծի ընդունման կապակցությամբ միջազգային պայմանագրերով ստանձնած պարտավորությունների չկան:

	7.
	Այլ տեղեկություններ

	
	

	ՏԵՂԵԿԱՆՔ

ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ

	1.
	Հասարակությանը նախագծի մասին իրազեկումը

	
	
Նախագծի մասին հասարակությանը չի իրազեկվել:

	2.
	Հասարակության մասնակցությունը նախագծմանը և/կամ քննարկումներին

	
	
Նախագծմանը և/կամ քննարկումներին հասարակության մասնակցություն չի ունեցել

	7.
	Այլ տեղեկություններ

	
	


